
Transcription du poeme

TextePar trop aymer ennuy tant me tourmente
Que j’ay du mal plus que femme vivante

Pour toy qui veulx affin de m’estranger

Te tenir loing en pais estranger

Dont en mon cueur si tresfort suis compressé
Que desespoir qui long temps m’a pressée

Ma vie aura par douleur vehemente

A me revoir ne metz plus ton attente

Morte je vaulx, riens n’y perds que |’atente

Si te supplye amy pour abbreger

Lors que les vers vouldront mon corps manger
Viens veoir le lieu ou seray trespassée

Par trop aymer.

Soubz le tombeau soubz qui seray gisante

Mettre feray Cy gist la vraye amante

Qui mieulx ayma de la mort le dangier
Que son amy pour nul aultre changer

Car de regret de ce qu’il I'eust laissée
Piteusement tormentée et lassée

En grant langueur mourut triste et dolente
Par trop aymer.

